
* چــۆن بــوو خــۆت لە نێو دنیای یاریی تێنســی ســەرمێز 
دۆزییەوە؟

- پێموابوو لەم یارییەدا سەركەوتوو دەبم، چونكە تاكە یاری 
بــوو كــە زۆرترین جار ســەیرم كردووە و هەســتم كــرد خۆم لەم 
یارییــەدا دەبینمــەوە، چونكــە چێژێكــی زۆرم بە ســەیركردنی 

لێدەبینی.
* ئاســتی یاریــی تۆپــی ســەرمێز لــە كوردســتان چــۆن 

دەبینی؟
بــەرەو  كوردســتان  ئابــووری  باشــیی  بەهــۆی  -ماوەیــەك 
پێشــچوونێكی باشــی بەخۆیــەوە بینیبــوو، بێگومــان ئەویــش 
بەهــۆی كردنــەوەی پاڵەوانێتیــی زۆرەوە بــوو، بــەڵام بەداخەوە 
ماوەیەكی زۆرە پاڵەوانێتییەكان روویان لە كەمكردن كردووە و 

ئەوەش كێشەی زۆرینەی یارییەكانە لە ئێستادا.
* پێتوایــە چــی بكرێت باشــە بۆ باشــتربوونی رەوشــی ئەم 

یارییە؟
-لــە راســتیدا نــەك تەنیا ئــەم یارییە، بگرە هەمــوو یارییەك 
بــە پێگەیاندنــی یاریــزان هەیــە، ئەمــەش تەنیــا  پێویســتی 
نایگەڕێنمــەوە بــۆ هەوڵــی راهێنــەر، بێگومــان هەوڵی زۆری 

یاریزانەكەشی دەوێت.
*وەكــو یاریزانێــك زیاتــر گرفتــی ئــەم یارییــە لــە چیــدا 

دەبینی؟
-تاكــە كێشــەی ئــەم یارییــە نەبوونــی پاڵەوانێتییــە، ئەویش 

دەگەڕێتەوە بۆ خراپیی باری ئابووری لە كورستان. 
* بەرنامەت بۆ داهاتووی خۆت چییە؟

-لــە ئێســتادا هیــچ بەرنامەیەكــم نییــە ئەویــش بەهــۆی 
خوێندنــەوە ناتوانــم پلانی ســەركەوتوو دابنێــم، بێگومان دوای 
خوێندنەكەم پلانم هەیە، هەم بۆ یاریكردن و وەرزشەكە هەم بۆ 

ژیانی تایبەتی خۆیشم. 
* خەونی وەرزشیت لە ژیانی یاریزانیت چییە؟

-خەونی من ئەوەیە كە لەسەر ئاستی كوردستان 
بتوانــم  عەرەبیــش  وڵاتانــی  و  عێــراق  و 
ئەنجامی شایستە بەدەست بهێنیم و ناوی 

خۆم و كوردستانیش بەرز بكەمەوە .
بــۆ  كــچ  یاریزانانــی  دۆزینــەوەی   *

ڕاهێنەران تا چەند زەحمەتە؟
-زۆركات دەستنیشانكردنی یاریزانانی كچ 
تــا رادەیــەك زەحمەتە، بەڵام راهێنــەری بەتوانای 
یانەكەمان بەڵێن حەیدەر یەكێكە لە راهێنەرە بەتواناكانی سەر 
ئاســتی كوردســتان و عێراقــە و لــە دیاریكردنــی یاریزانانیش 

زۆر بەتوانایە.
* تــا چەنــد بــەوە گەشــبینی كە هەڵبــژاردەی كوردســتان 

بەشداری لە پاڵەوانێتییەكی نێودەوڵەتی بكات؟
- بێگومــان هەڵبــژاردەی كوردســتان بوونــی هەیە و منیش 
یەكێكم لە یاریزانانی هەڵبژاردەكە، بە هیوای ئەوەشم بتوانین 
بەشداربین لە پاڵەوانێتییەكی نێودەوڵەتی و ئەنجامی شایستە 

بەدەست بهێنین بۆ كوردستان.

* خانەوادەكەت تا چەند هاوكارت بوون؟
-بێگومــان هەمــوو كچــە یاریزانێــك پێویســتی بــە هاندانی 
خێزانەكەیەتــی ئەگەر نــا ناتوانێ دریژە بە یارییەكەی بدات، 
منیش هەر لە منداڵییەوە تا ئێســتا پاڵپشــتیەكی زۆرم دەكەن 
لەلایەن خێزانەكەم و ناتوانم تەنیا بە وتنی سوپاسێك گوزارشت 

لە ماندووبوونی ئەوان بكەم.
* هیچ یانەیەك داوای گرێبەستی لێ نەكردوویت؟

- بەڵێ، چەندین یانە لەسەر ئاستی كوردستان و عێراقیش 
داوای گرێبەســتیان لــێ كــردووم، بگــرە ئێســتاش لــە هەوڵی 

ئــەوەدان من ببەنــە ریزی تیپەكانیــان، بەڵام 
تاكو ئێســتا من یاریزانی پێشــمەرگەی 

سلێمانیم.
*پێشــنیارت بۆ لایەنی بەرپرســی 

وەرزشی چییە؟
-داوادەكــەم تەنیا گرنگی نەدرێت 
بــە یەك یاریی دیاریكراو وەك یاریی 

تۆپــی پێ كە بینەرێكی زۆری هەیە 
لــە جیهانــدا، بــەڵام نابێــت یارییەكانــی 

هیــچ  لــە  بخرێــت،  پشــتگوێ  دیكــەش 
وڵاتێكدا یارییەكانی دیكە فەرامۆش 

لــە  هیــوادارم  نەكــراوە، 
بەمشــێوەیە  كوردســتانیش 

بێت.
* چیــت ماوە باســی 

بكەیت؟
سوپاســی  -دەمەوێت 
هەمــوو ئــەو كەســانە 
بكــەم كە هانیان داوم 
بۆ وەرزش تا ئێســتا، 
دەســتی ماندووبونیان 

سوپاســی  دەكوشــم، 
گۆڤــاری گــوڵان دەكــەم 
شــێوازێكی  بــە  كــە 
پشــتگیریی  بــاش  زۆر 
یاریزانانی كورد دەكات 
لە شاروشارۆچكەكانی 
بەبــێ  كوردســتان 
بەهیوای  جیــاوازی، 
نموونــەی  ئــەوەم 
كاركردنی ئێوە زیاد 

بێت.

بەبۆنەوەی سەری ساڵەوە  
سەرجەم خولە گەورەكانی ئەوروپا پشوو 

وەردەگرن تەنها پریمەر لیگ نەبێت
 خولی ئەڵمانیا

و  هــات  كۆتایــی  یەكــەم  قۆناغــی  ئەڵمانیــا  بۆندســلیگای  لــە 
شەمەندەفەری یانەی بایرەن میونشن لەهیچ وێستگەیەك راوەستانی 
نییە و بەردەوامە لەسەركەوتنەكانی، ئەم وەرزەش دوا وەرزە بۆ راهێنەر 
پیب گواردیۆلا بۆیە زۆر زەحمەتە كۆڕانی یانەكەی هەرێمی بەڤاریا 
دەستبەرداری نازناوەكە بن سەڕەرای ئەوەی یانەی بروسیا دۆرتمۆند 
بەهێــزەوە گەڕاوەتــەوە ململانێــی یانەی بایرەن میونشــن، لەم وەرزەش 
یانەی هێرتا بەرلین بەشــێوەیەكی چاوەرەواننەكراو لەپلەكانی پێشــەوە 

دەبینرێت، ریزبەندی یانەكانیش بەم شێوەیەیە : 
1- بایرەن میونشن  46 خاڵ لە 17 یاری

2- بروسیا دۆرتمۆند 38 خاڵ لە 17 یاری 
3- هێرتا بەرلین  32 خاڵ لە 17 یاری

4- بروسیا مونشن گلادباخ  29 خاڵ لە 17 یاری
5- بایەرلیڤەركوزن   27 خاڵ لە 17 یاری

لەریزبەندی گۆڵكەرانی خولی ئەڵمانیا گۆڵكەری ئەوروپا دەبینرێت 
ئەویــش یاریزانــی گابۆنــی یانــەی بروســیا دۆرتمۆند پیێــر ئیمیریك 
ئۆبامیانگــە كــە 18 گۆڵــی تۆمــار كــردووە و بەپێــش گۆڵكەرانــی 
هەمــوو خولــە بەهێزەكانــی ئەوروپــا كەوتــووە، بــەڵام ئۆبامیانــگ 
هەڕەشــەیەكی راستەقینەی لەســەرە لەلایەن هەردوو یاریزانی یانەی 
بایــرەن میونشــن رۆبەرت لیڤاندۆڤســكی 
و تۆمــاس مۆلــەر، ریزبەندەكەش بەم 

شێوەیەیە: 
1- پیێــر ئیمریــك ئۆبامیانــگ لــە 
یانەی بروسیا دۆرتمۆند 18 گۆڵ
لــە  لیڤاندۆڤســكی  رۆبــەرت   -2

یانەی بایرەن میونشن 15 گۆڵ
3- تۆمــاس مۆلــەر لــە یانــەی 

بایرەن میونشن 14 گۆڵ
هیرناندیــز  خافێــر   -4
لــە  چیچاریتــۆ 

یانەی بایەرلیڤەركوزن 11 گۆڵ
5- سالمۆن كالۆ لە یانەی هێرتا بەرلین 9 گۆڵ

 خولی ئیتالیا
لــە كالچیــۆی ئیتالیا 17 هەفتە ئەنجام دراوە، لەم وەرزەدا پێدەچێت 
ململانــێ لەنێــوان یانــەكان لە لوتكــە بێت بە تایبەتــی دوای ئەوەی 
ســەرەتای یانــەی یۆڤانتــس وەك پێویســت نەبــوو، یانەكانــی ئینتــەر 
میــلان و ناپۆلــی و ڤیۆرەنتینــا و تــا رادەیــەك رۆمــا دەرفەتەكەیــان 
قۆزتەوە و پێشەنگی خولەكەیان وەرگرت بەڵام ئێستا یانەی یۆڤانتس 
ئاســتی لەبەرزبووەنەوە دایە و چاودێران پێیان وایە یۆڤانتس بەردەوام 
دەرەفەتــی هەیــە بــۆ ئــەوەی وەك پاڵەوانی ســیری ئــەی بمێنێتەوە، 

ریزبەندی یانەكانی خولی ئیتالیا بەم شێوەی خوارەوەیە : 
1- ئینتەر میلان  36 خاڵ لە 17 یاری

2- ڤیۆرەنتینا  35 خاڵ لە 17 یاری
3- ناپۆلی  35 خاڵ لە 17 یاری

4- یۆڤانتس  33 خاڵ لە 17 یاری
5- رۆما  32 خاڵ لە 17 یاری

لــە ریزبەنــدی گۆڵكەرانــی خولی ئیتالیــا یاریزانی یانــەی ناپۆلی 
گۆنزالــۆ هیگوایــن بەجیاوازیەكی زۆرەوە لەپێش ركابەرەكانی دێت و 
هاندەرانی یانەی ناپۆلیش بەهێزی یانەكەیان لەم وەرزەدا بۆ توانای 

گۆڵكردنی هیگواین دەگەڕێنەوە، ریزبەندەكەش بەم شێوەیەیە: 
1- گۆنزالۆ هیگواین لەیانەی ناپۆلی 16 گۆڵ

2- ئیدێر مارتینیز لەیانەی سامبەدۆریا 10 گۆڵ
3- نیكــۆلا كالینیچ لەیانەی ڤیۆرەنتینا 10 

گۆڵ
4- پاولــۆ دیبــالا لەیانەی یۆڤانتس 8 

گۆڵ
5- كاراۆس بــاكا لەیانەی میلان 

8 گۆڵ

بەبۆنەوەی سەری ساڵی نوێ 
2016 سەرجەم خولە گەورەكانی 
ئەوروپا )ئیسپانیا * ئیتالیا 
* ئەڵمانیا * فەرەنسا( پشوو 
وەردەگرن تەنها خولی نایابی 
ئینگلتەرا نەبێت كە پشوو وەرناگرن 
و یارییەكانی بەردەوام دەبێت 
كەبەیارییەكانی بۆكسن دەی 
ناسراوە .

 خولی فەرەنسا
لەدوای تەواو بوونی یارییەكانی قۆناغی یەكەمی خولی فەرەنســا 
و ئەنجامدانی 19 یاری یانە دەوڵەمەندەكەی شاری پاریس، پاریس 
ســان جێرمان بەتەنیا دوور لەهەموو ململانییەك لەپلەی یەكەم دێت 
و وادایارە هیچ یانەیەك نییە بتوانێت شان لەشانی ئەم یانەیە بدات، 
ئــەوە جێــی ئاماژەپێكردنــە لــەم وەرزە هەریــەك لەیانەكانــی لیــۆن و 
مارســیلیا دوورن لە ململانێ، یانەی پاریس ســان جێرمان 19 خاڵ 
لەپێــش نزیكتریــن ركابەریەكانیەوە دێت و لەوانەیە دوای 10 یان 11 
هەفتەی دیكە بەفەرمی ببێتە پاڵەوانی خولی فەرەنســا، ریزبەندی 

باشترین پێنج بەم شێوەی خوارەوەیە : 
1- پاریس سان جێرمان  51 خاڵ لە 19 یاری

2- مۆناكۆ  32 خاڵ لە 19 یاری
3- ئەنجی 31 خاڵ لە 19 یاری
4- كان  30 خاڵ لە 19 یاری
5- نیس  29 خاڵ لە 19 یاری

لەریزبەندی گۆڵكەرانیشــدا وەك ریزبەنــدی یانەكان یاریزانی پاریس 
ســان جێرمــان زلاتــان ئیبراهیمۆڤیــج لەپلــەی یەكــەم هەرچەنــدە لە 
ژمارەیــەك یــاری بەشــداری نەكــردووە، وا پێدەچێــت ئــەم وەرزە دوا 
وەرز بێــت بــۆ ئیبرا لەخولی یانەكانی فەرەنســا بۆیە دەیەوێت وەك 

گۆڵكەر بمێنێتەوە، ریزبەندی گۆڵكەرانیش بەم شێوەیەیە : 
1- زلاتــان ئیبراهیمۆڤیــج لەیانــەی پاریــس ســان جێرمــان  15 

گۆڵ 
2- بنیامین مۆكاندجیۆ لەیانەی لۆریان  11 گۆڵ
3- میشی باتشوای لەیانەی مارسیلیا  11 گۆڵ

4- ئەدیسۆن كاڤانی لەیانەی پاریس سان جێرمان  10 گۆڵ
5- حاتم بن عەرەفە لەیانەی نیس  7 گۆڵ

 خولی ئیسپانیا
تــا ئێســتا لەخولــی یانەكانــی ئیســپانیا 16 هەفتــە ئەنجــام دراوە 
و یانــەی بەرشــلۆنە ســەڕەرای ئــەوەی یارییەكــی دواخــراوی هەیــە 
بەهۆی بەشداریكردنی لە مۆندیالی یانەكان بەڵام لەپلەی یەكەمی 
ریزبەندی یانەكان دێت، بەرشلۆنە لەقۆناغی یەكەمی خولی ئیسپانیا 
زۆربەی یارییە زەحمەتەكانی لەدەرەوەی یاریگای خۆی ئەنجام داوە 
بەرامبەر یانەكانی ریال مەدرید و ئەتلەتیكۆ مەدرید و ڤالانســیا و 
سیڤیلیا و سێلتا ڤیگۆ و ئەتلەتیك بیلباو بۆیە چاودێران ئەم یانەیە 
بــە بەهێزتریــن پاڵێــوراو دادەنێن بۆ ئــەوەی پارێزگاری لــە نازناوەكە 

بكات، ریزبەندی یانەكانی ئیسپانیا بەم شێوەیەی خوارەوەیە : 
1- بەرشلۆنە  35 خاڵ لە 15 یاری 

2- ئەتلەتیكۆ مەدرید 35 خاڵ لە 16 یاری
3- ریال مەدرید 33 خاڵ لە 16 یاری
4- سێلتا ڤیگۆ 31 خاڵ لە 16 یاری

5- ڤیاریــال 30 خــاڵ لــە 16 
یاری

گۆڵكەرانــی  لەریزبەنــدی 
خولــی ئیســپانیا هــەردوو 
یاریزانی یانەی بەرشــلۆنە 

لویــس  و  ســیلڤا  دا  نەیمــار 
ســوارێز لەپلەكانی یەكەم و دووەم 

دێــن و بەیەكــەوە 27 گۆڵیان 
تۆمار كــردووە، لەهەمان 

كاتــدا كریســتیانۆ رۆنالــدۆ و كەریــم بنزیمــە لــە دووانەكــەی یانەی 
بەرشلۆنەوە نزیكن، ریزبەندەكەش بەم شێوەیەیە : 
1- نەیمار داسیلڤا لەیانەی بەرشلۆنە 14 گۆڵ
2- لویس سوارێز لەیانەی بەرشلۆنە 13 گۆڵ

3- كریستیانۆ رۆنالدۆ لەیانەی ریال مەدرید 12 گۆڵ
4- ئیمانوێل ئەگریتچی لەیانەی ریال سۆسیداد 12 گۆل

5- لۆكاس مارتینیز لەیانەی دیپۆرتیڤۆ لاكەرۆنیا 12 گۆڵ

بــە مەبەســتی لــە نزیكــەوە ئاگاداربــوون لــە چۆنیەتــی 
بەڕێوەچوونــی رەوشــی وەرزشــی لــە ناوەندەكانــی خوێندن لە 
سنووری هەر یەك لە بەڕێوەبەرایەتیی گشتیی پەروەردەكانی 
)هەولێر، دهۆك، سلێمانی، كەركووك، گەرمیان و هەڵەبجە( 
و ئەو گرفتانەی بوونەتە كۆســپ لە بەردەم وانەی وەرزشــی 
لە قوتابخانەكانی شارەكانی كوردستاندا كە لە ئێستادا وانەی 
وەرزشــی وەكو پێویســت نییــە لە ژمارەیەك لــە قوتابخانەكان 
و هەندێك لە قوتابخانەكانیش وانەی وەرزشــی بە شــێوەیەكی 
پێویســت ناخوێندرێــت، مامۆســتا بەكــر كەریــم بەڕێوەبــەری 
گشــتی چالاكیــی وەرزش و هونــەر لەگــەڵ بەڕێوەبــەری 
چالاكیی وەرزش لە پەروەردە گشــتییەكانی سەر 

ئاستی هەرێمی كوردستان پرسی وانەی وەرزشییان تاوتوێكرد 
و دوای گوێگرتــن بــۆ گرفــت و داواكارییەكان، بەڕێوەبەری 
گشــتی تیشكی خستە سەر كارەكانی مامۆستایانی وەرزش 
لــە قوتابخانــەكان و كاراكردنیــان لــە داهاتــوو بــۆ ئــەوەی لە 
رێگــەی وەرزشــەوە زیاتــر گرنگــی بە پرۆســەی پەروەردەیی 
بدەن لە ناوەندەكانی خوێندن، گوتیشی: »دروستكردنی داتا 
بۆ مامۆســتایانی وەرزشــی لە ســەرجەم پەروەردەی قەزاكان 
و دیاریكردنــی قوتابییــە بەهــرەدارەكان لــە وانــەی وەرزشــی 
و دانانــی بەرنامــەی ئەنجامدانــی یارییــە رێكخــراوەكان بــە 
بۆنەی جەژنەكانی ئادار و نەورۆز لە ســاڵی نوێ، هەروەها 

لــە  گرفتەكانیــان  بەرزكردنــەوەی 

وانەی وەرزش لە قوتابــــــــــــــــــــــــــــــــــــــخانەكان كارا دەكرێت

وادەی دەستپێكی خولی پلە یەكی كوردستان دیار نییە

و یانەی برووســك-یش جارێكی دی بڕیاری بەشــدارینەكردنی دا 
لــە خولــی پلــە یــەك، بۆیە بــۆ ریــزی یانەپلــە دووەكان دابەزی. 
دڵشــاد ســاڵح ئەندامــی یەكێتیــی ناوەندی تۆپی پێی كوردســتان 
لــە بــارەی ئامادەكارییەكانیان بۆ ئەنجامدانــی خولەكان، تایبەت 
بۆ گۆڤاری گوڵان گوتی: »ئێمە ئامادەكارییەكانمان زۆر باشە 
بۆ ئەنجامدانی خولەكان و ئێســتاش خولی پلە نایابی كوردســتان 
ئەنجام دەدەین و دواتریش بە پێی بەرنامەكانمان خولی پلە یەكیش 
ئەنجــام دەدەیــن، و لــە بەرنامەكانــی خۆمــان بــەردەوام دەبیــن بۆ 

خزمەتی زیاتر بە وەرزش.«
كۆمەڵــەی یەكــەم )پێشــمەرگەی ســلێمانی، خــاك، ســێمێل، 
دەربەندیخان، كۆیە(. كۆمەڵەی دووەم )شەهیدان، سیروانی نوێ، 
ئاشتی،ســۆران، ئاڵتــون كۆپــری(، كۆمەڵــەی ســێیەم )ئاكــرێ، 

هەڵەبجەی شەهید، گازی باكوور، هەڵۆ، سەورە(

لــە هەولێــر بە ئامادەبوونی ســەرۆكی یەكێتیــی ناوەندی تۆپی 
پێــی كوردســتان و جێگــر و ســكرتێر و ئەندامانــی یەكێتییەكــە 
و نوێنەرانــی یانەكانــی بەشــداربوو لــە وەرزی ئەمســاڵی خولــی 
پلەیەكی یانەكانی كوردســتان لە مەراســیمێكدا تیروپشــكی یانە 
بەشداربووەكانی وەرزی نوێ خولەكە راكێشرا، كە ئەمساڵ جیاواز 
لە ساڵان 15 یانەی شارەكانی كوردستان بەشداری وەرزی نوێی 
خولی یانە پلە یەكەكانی كوردستان دەكەن، كە تاكو ئێستا وادەی 
دەســتپێكی یارییەكانی دیاری نەكراون، یانەكانیش دابەشــی سەر 
ســێ كۆمەڵــە كــراون و لــە هــەر كۆمەڵەیــەك یەك تیپ بە ســەر 
دەكەوێت بۆ قۆناغی داهاتوو لەگەڵ باشترین تیپی دووەمی هەر 
ســێ كۆمەڵەكــە، دواتر لــە خولێك هەر چوار یانەكە بە شــێوازی 
چوون و هاتن یارییەكان ئەنجام دەدەن، خاوەن كەمترین خاڵیش لە 
هەرسێ كۆمەڵەكە بۆ ریزی یانە پلە دووەكانی كوردستان دادەبەزێت 

بــۆ چارەســەر  پــەروەردە گشــتییەكانی خۆیانــەوە  رێگــەی 
و كردنــەوەی خــول بــۆ مامۆســتایانی وەرزش بــە شــێوازی 
سەردەمییانە و بەرزكردنەوەی ئاڵای كوردستان لە ناوەندەكانی 
خوێندن لە رۆژانی شەممە و چەندین پرسی گرنگ و تایبەت 
بــە وانــەی وەرزشــی خرایە بەربــاس، بەڕێوەبــەری چالاكیی 
وەرزشــی لە هەر )6( پەروەردە گشــتییەكانی ســەر ئاســتی 
هەرێمی كوردستان گرفتەكانیان خستەڕوو كە داواكارییەكان 
لە دابینكردنی كەل و پەلی وەرزشی بۆ پەروەردەی قەزاكان، 
كە ئێستا لە سەرجەم پەروەردە گشتییەكان كەلوپەلی وەرزشی 

بوونی نییە لە كۆگاكانیان و پێوستیی ئێستایە بۆ ناوەندەكانی 
خوێنــدن و نەبوونی سەرپەرشــتیاری وەرزشــی لــە ژمارەیەك 
لــە پــەروەردەی قــەزاكان لە ســنووری پەروەردە گشــتییەكان، 
بەڕێوەبــەری چالاكیــی  دەســەڵاتی  دیاریكردنــی  هەروەهــا 
وەرزشــی لــە ســنووری پــەروەردە گشــتییەكان، دابینكردنــی 
یاریگا و هۆڵی وەرزشی بۆ پەروەردەی گشتیی هەڵەبجە كە 
تاكو ئێستا یاریگای تایبەت بەخۆی نییە ئەوەش گرفتە بۆ 

مامۆستایان و قوتابیانی سنوورەكە.«

وانەی وەرزش لە قوتابــــــــــــــــــــــــــــــــــــــخانەكان كارا دەكرێت

یانەی زاخۆ راهێنەرێكی نوی دیاری كرد

لەگەڵ ئەوەی ئەم وەرزە دەستەی كارگێڕیی یانەی وەرزشی زاخۆ بە 
تەواوی پشتی بە دەستەیەكی راهێنەران و یاریزانانی كوردی شارەكەیان 
بەســتبوو، بە هیوای بەدەســتهێنانی ئەنجامی شایســتە لە یارییەكانی 
وەرزی نوێی خولی نایابی یانەكانی كوردستان كە ئەم وەرزە جیاواز لە 
ســاڵان 13 یانە بەشــداری كێبڕكێیەكان دەكەن لە دوو كۆمەڵە، یانەی 
زاخــۆش بــە هیــوای ئەوە بوو كــە بەم یاریزانانە بتوانــێ كێبڕكێ بكات 
لەسەر گەیشتن بە یارییەكانی فیناڵ، بەڵام بە پێچەوانەی پێشبینییەكان 
بەر لە دەســتپێكی خولەكە ســتافی راهێنەرانی یانەكە )ئەمین یونس و 
رەزوان نازی( بە هۆی دابیننەكردنی بڕی گرێبەستەكانیان دەستیان لە 
مەشقی یانەكە كێشایەوە، دەستەی كارگێڕیی یانەكەش بڕیاری دەست 
لەكاركێشــانەوەی ئەوانــی قبــووڵ كرد و لە شــوێنی ئەوان دەســتەیەكی 
نــوێ بــۆ بەڕێوەبردنــی تیپەكە دیــاری كرد. لە بارەی هۆكاری دەســت 
لەكاركێشــانەوەی ســتافی هونەری یانەكەش خەلیل ئەحمەد ســكرتێری 
یانەی وەرزشی زاخۆ بۆ گوڵان گوتی: »ئەمساڵ یانەكەمان گرفتێكی 

قووڵــی دارایــی رووی تێكردووە، جگە لەوەش ئێمە ئەركمان قورســە كە 
تیپــی عێراقیمــان هەیــە و پارەیەكــی زۆرمــان لــێ ســەرف كــردوون بۆ 
ئەوەی كێبڕكێ بكەین لەســەر بەدەســتهێنانی ئەنجامی شایستە، بەڵام 
ماوەیــەك بــوو ســتافی راهێنەران و چەنــد یاریزانێــك داوای مافەكانی 
خۆیــان دەكــرد، ئێمەش نەمانتوانی بۆیان دابین بكەین، ئەوانیش داوای 
دەست لە كاركێشانەوەیان كرد لە پۆستی راهێنەرایەتی یانەكە لەم وەرزە، 
ئێمــەش بەهۆی جێبەجێ نەكردنی داواكارییەكانیان نەمانتوانی رازییان 
بكەین بۆ بەردەوامبوون لە مەشــقی یانەكە، بۆیە لە شــوێنی ئەوان دوو 
راهێنــەری ترمــان دیــاری كرد بۆ سەرپەرشــتیكردنی مەشــقی یانەكە، 
كــە پێكهاتــوون لە هەریەك لە دكتۆر هادی ئەحمەد یاریزانی پێشــووی 
یانەكەمان كە خەڵكی پارێزگای مووسڵە و لە زانكۆی زاخۆیە لەگەڵ 
نەوزاد عەلی كە بەفەرمی بۆ تیپەكە دەستنیشــان كران، متمانەمان بە 
تواناكانی ئەوان هەیە كە دەتوانن ئاستی تیپەكە باش بكەن و ئەنجامی 

باش بەدەستبهێنین.«


